tao’o eldai

GORFFENNAF
2007

Rhif 219

Pris 60c

Ffarwelio &
Mr Peter Griffiths

Mae’n anodd credu bod dros bedair
blynedd wedi hedfan heibio ers i Mr
Peter Griffiths ymuno a Ysgol Gyfun
Rhydfelen yn olynydd i Mr Bryan
James.

Cyrhaeddodd yn gorwynt o
frwdfrydedd ac ymroddiad. Dangosodd
y gallu i feddwl yn gadarnhaol ym mhob
sefyllfa, a gweld y gorau ym mhob un.
Llwyddodd ennill calon yr ysgol, yn
ddisgyblion, rhieni, staff a
llywodraethwyr, trwy ei barodrwydd i
wrando ar gwyn, a thrwy ei barodrwydd
i geisio gweithredu er lles pawb. Roedd
gwén a hiwmor Mr Griffiths i’w gweld
ym mhob coridor ac ystafell: roedd e
wir yn adnabod y disgyblion, ac mi
oedden nhw’n ei adnabod e — ac yn ei
barchu a’i hoffi.

Daeth Mr Griffiths ar adeg anodd
iawn yn hanes yr ysgol. Roedd
ymchwiliad Clywch yn dal i gael ei
gynnal, a’r adroddiad ar fin ymddangos.
Roedd oedi mawr o safbwynt symud i’r
adeilad newydd.

Parhad ar dudalen 2 ===

Liwyddiant
dylunio
Kutchibok

yn
lledaenu’r
gairamy
Gymraeg

Llongyfarchiadau i KUTCHIBOK,
cwmni dylunio graffeg Sion Dafydd,
Alwyn Thomas a Michael Adrian, am
ennill gwobr arbennig ‘Gwaed Newydd’
yn Seremoni Gwobrau Dylunio
Dwyieithog, Bwrdd yr laith Gymraeg -
than o Wyl Dylunio Caerdydd 2007.
Cynhaliwyd y seremoni yn Neuadd y
Ddinas Caerdydd a chyflwynwyd y
gwobrwyau gan Meri Huws Cadeirydd
Bwrdd yr laith Gymraeg.

Sefydlwyd cwmni dylunio graffeg
ddwyieithog - Cynllun Kutchibok
Design - gan Sidén ac Alwyn ddwy
flynedd yn 61, ac mae wedi profi tyfiant
aruthrol ers ei sefydlu. Ym mhlith eu
cleientiaid mae S4C, Canolfan Eco
Dylunio Cymru a Bwrdd yr Iaith
Gymraeg. Maent yn arbenigo mewn
dylunio print, 3D a gwefannau, a gellir
gweld eu gwaith yn arddangosfa
Goreuon Dylunio Cymru sydd yn teithio
o gwmpas y wlad.

Dywedodd Angela Gidden, dylunydd
ac un o feirniaid y gwobrau dwyieithog,
“Roedd safon uchel iawn i’r gwaith ym

Sioén Dafydd ac Alwyn Thomas gyda
Meri Huws, Cadeirydd Bwrdd yr
Iaith Gymraeg

mhob categori eleni. Gall unrthyw un
weld o’r gwaith oedd ar y rhestr fer bod
dim angen cyfaddawdu dim ar ddylunio
oherwydd dwyieithrwydd. Mewn
gwirionedd, mae dylunwyr da, yn aml
yn defnyddio’r elfen o ddwyieithrwydd i
ychwanegu dyfnder a dimensiwn artistig
i’w gwaith.”

Mae Sioén yn hanu o Bentyrch yn
wreiddiol ac yn gyn ddisgybl yn Ysgol
Gyfun Llanhari, ac Alwyn o Graigwen
Pontypridd ac yn gyn ddisgybl yn Ysgol
Gyfun Rhydfelen. Daw’r enw anarferol
KUTCHIBOK o’r gair Romani am lwc
dda. Mae Sién yn dod o dras Romani ar
ochr ei nain Eldra Jarman ac fe ddacth
ar draws y gair wrth ddarllen llyfr ei
nain a’i daid ar hanes teulu Abram
Wood - Y Sipsiwn Cymreig.

Am fwy o wybodaeth am y cwmni
ewch 1 www.kutchibok.co.uk neu
ffoniwch 02920 483863.

Symud i Adeilad Newydd

Roedd Arolygwyr a fu'n ymweld ag Ysgol Gwaelod y Garth
yn ystod cyfnod o ail-adeiladu sylweddol yn rhyfeddu fod
gwroldeb y staff wedi sicrhau bod yr ysbryd yn uchel ac
ethos gynnes, gyfeillgar yr ysgol yn parhau. Er fod nifer o’r
dosbarthiadau mewn adeiladau dros dro a’r cyfarpar mewn
storfa roedd safon y gwaith yn uchel. Dywedodd pennaeth yr
ysgol, Mr Gerwyn Williams, “Mae’r staff a minnau’n falch
ac yn hapus iawn bod y tim arolygu wedi cydnabod bod
Ysgol Gwaelod y Garth yn ysgol dda gyda nodweddion

rhagorol.”

Erbyn hyn mae’r ysgol wedi symud i’r adeilad newydd a’r

plant wrth eu bodd yn eu cartref newydd.

Llun: Cyngor Caerdydd

www.tafelai.com

Ffarwelio a

Mr Peter Griffiths
(Parhad o dudalen 1)

Daeth ymdrechion i newid enw’r
ysgol y cafodd ei apwyntio’n bennaeth
arni. Hyd yn oed yn ei flwyddyn olaf,
roedd angen arwain yr ysgol trwy her
ymweliad Estyn. Mae’n glod mawr i
Mr Griffiths ei fod e heb adael i’r holl
bethau hyn ei ddigalonni, na chwaith
tynnu ei sylw oddi ar ei brif nod, sef
arwain ysgol sy’n ceisio creu Cymry da.
Roedd yr adroddiad a gafodd yr ysgol
ym mis Mawrth yn dystiolaeth i
Iwyddiant ei ymdrechion.  Gallwn
edrych ymlaen yn hyderus at y
blynyddoedd nesaf, gan adeiladu ar yr
arweiniad sydd wedi ei roi i ni wrth
ymgartrefi ar y campws gwych hwn.

Bydd gan bob un ei atgofion personol
o’r bersonoliacth arbennig hon. Bydd
gan lawer le i ddiolch am ryw air o
gysur neu arweiniad a rannodd & nhw ar
hyd gyrfa hir o wasanaeth ym myd
addysg gyfrwng Cymraeg. Wrth
ffarwelio & Mr Griffiths, diolchwn i Mrs
Griffiths am ei chefnogaeth gyson ar
hyd y blynyddoedd, gan ddymuno i’r
ddau ohonynt ymddeoliad hir a
dedwydd yng nghwmni ei gilydd ac
wrth iddyn nhw symud ymlaen at
bennod newydd o weithgarwch a
defnyddioldeb.

pentyrch@tafelai.net
Argraffwyr:
Gwasg

g Morgannwg

Castell Nedd SA10 7DR
Ffon: 01792 815152

Gwasanaeth addurno,
peintio a phapuro

Andrew Reeves
Gwasanaeth lleol

ar gyfer eich cartref
neu fusnes

Ffoniwch

Andrew Reeves

01443 407442
neu
07956 024930

Oes 'ma blant yn eich teulu chi yn
chwilio am weithgareddau dros yr haf?
Rhwng Awst 13eg a’r 24ain bydd
sesiynau crefft a chwaraeon yn cael eu
cynnal yn y Ganolfan bob bore a
phrynhawn. Cyfle i fwynhau campau
newydd a dysgu sgiliau newydd wrth
wneud y gwahanol grefftau. I rieni a
phlant bach beth am fanteisio ar yr
adnoddau chwarae fel y teganau
amrywiol a’r castell gwynt sydd ar gael
am ddim i blant o dan 7 oed.

Bydd dros 60 o gyrsiau yn rhedeg yn y
Ganolfan ym mis Medi. Mae’n siwr
bydd gan ddarllenwyr y Tafod
ddiddordeb i wybod bod nifer o’r
cyrsiau hyn trwy gyfrwng y Gymraeg
gan gynnwys Sbaeneg, Gwerthfawrogi
Llenyddiaeth a Llenyddiaeth Byd Natur.
Yn ogystal bydd nifer o ddosbarthiadau
Cymraeg a gweithgareddau megis
Adran Bro Taf a Chwmni Theatr
Gartholwg yn cyfarfod yn y Ganolfan
yn wythnosol. Er mwyn cofrestru ar y
cyrsiau uchod neu os am weld rhestr

Arolwg Rhydfelen

Yn yr arolwg ddiweddar o Ysgol Gyfun
Rhydfelen cafwyd canmoliaeth uchel i’r
staff am safon ragorol y gofal bugeiliol,
y gynhaliaeth a’r cyngor a ddarperir ar
gyfer disgyblion o bob oed.

Cafodd yr ysgol y dyfarniad uchaf un
am y gwaith hwn, ac yn 61 ESTYN,
mae’n chwarae rhan bwysig wrth
hyrwyddo cymuned hapus a gofalgar,
lle gosodir gwerth ar gyd barch a
chymorth. Tynnwyd sylw at
bresenoldeb uchel y disgyblion, at waith
y staff yn cynnal perthynas athro
disgybl dda ac at y cysylltiadau da a’r
rhieni.

Canmolwyd yr ysgol a agorwyd yn ei
safle newydd fis Medi 2006, am ei
safonau uchel ar draws holl agweddau
eraill ei gwaith.

Mae’r Pennaeth, Mr. Peter Griffiths,
yn falch iawn bod yr adroddiad yn
cadarnhau nodweddion da addysg a
gynigir yma i'n holl ddisgyblion, a
chafwyd cryn foddhad wrth weld bod yr
arolygwyr yn nodi ymrwymiad ac
ymroddiad y staff wrth ddarparu
cefnogaeth a chynhaliaeth o’r safon
uchaf i’n disgyblion oll.

Dywedodd yr arolygwyr hefyd bod
sgiliau dwyieithog y disgyblion yn
“rhagorol o dda”, ac y mae hyn eto yn
ein plesio’n arw o gofio bod dros 90%
o’r disgyblion yn dod o gartrefi lle
siaredir Saesneg yn unig.

Digwyddodd yr Arolwg yn ystod
amser cyffrous yn natblygiad yr ysgol.
Bu'r symud yn fodd i ychwanegu
dimensiwn newydd i’r cyfleoedd a
fedrwn gynnig i’n disgyblion ac
edrychwn ymlaen at gynyddu’r
ddarpariaeth er lles ein disgyblion a’r
gymuned ehangach. Cerddwn ymlaen!

gyflawn o’r cyrsiau a’r digwyddiadau
ymwelwch a’r wefan
www.campwsgartholwg.org.uk neu
ffoniwch 01443 219589.

O dro i dro mae cyfleodd gwaith a
swyddi yn codi yn y Ganolfan. Os
ydych chi’n chwilio am waith neu yn
adnabod pobl sy’n chwilio am waith
beth am gysylltu gyda’r Ganolfan?

ARPA
CYMRU

|" | §
2007

22 - 27 Gorffennaf 2007
www.europeanharpsymposium.eu



'
:)ZQ" ¢ MENTER IAITH
Rhondda Cynon Taf

Yn hybu’r Gymraeg
01443 226386

Person Newydd wrth y llyw:

Dair wythnos wedi i mi gymryd yr
awenau fel Prif Weithredwr Menter
laith, dyma fi yn sgrifennu fy ngholofn
gyntaf ar gyfer Tafod Elai. Mae’r
golofn yn gyfle i ni roi gwybodaeth i
chit darllenwyr ynglyn a gwaith y
Fenter. Mae’r golofn hon wrth gwrs yn
gyfle i mi dalu teyrnged i Steffan Webb
a fu'n Prif Swyddog y fenter ers y
Cychwyn yn 1991. Mae dilyn Steffan
yn her fawr i mi a dwi'n gobeithio y
gallaf ddatblygu gwasanaethau i
siaradwyr Cymraeg a hefyd annog
sefydliadau eraill i ddarparu
gwasanaethau yn yr un modd.

Hoffwn hefyd ddweud diolch i Penri
Williams a oedd wedi cymryd yr
awenau dros dro ac sydd wedi bod yn
gefnogol iawn i mi wrth i mi baratoi ar

gyfer y swydd.

Parti Ponty
Trefawyd llu o weithgaredau i ddathlu’r
laith Gymraeg yn Rhondda Cynon Taf.

Nos Iau Sed o Orffennaf cynhaliwyd
Noson Lawen yng Nghanolfan Dysgu
gydol oes Garth Olwg gyda Ieuan Rhys
yn arwain a Delwyn Sion, Cor y
Gleision, Fflur Dafydd, Cor YGG Garth
Olwg a Catrin Dafydd ymysg y
perfformwyr.

Nos Wener 6ed o Orffennaf yng
Nghlwb y Bont cynhaliwyd gig gyda
Cowbois Rhos Botwnnog, Pwsi Meri
Mew ac Anweddus.

Ddydd Sadwrn 7fed o Orffennaf
cynhaliwyd wyl fawr ym Mharc
Ynysyngaharad, Pontypridd. Roedd
mwy o stondinau nag erioed eleni gyda
Ilu o weithgareddau wedi eu hanelu at
blant a theuluoedd. Ar y llwyfan roedd
nifer o ysgolion lleol yn perfformio ac
wrth gwrs yr anhygoel Martin Geraint.

Rhedeg Busnes — Cwlwm Busnes
Ydych chi’n rhedeg busnes neu eisiau
cwrdd a phobl eraill sy’n rhedeg
busnes?  Mae Cwlwm Busnes y
Cymoedd yn trefnu digwyddiadau i
fusnesau lleol er mwyn iddynt ddod
ynghyd a gwneud cysylltiadau
angenrheidiol.

Dydd lau, Gorffennaf y 12fed ym
mragdy’r Otley, Cilfynydd bydd noson
blasu cwrw a thrafod marchnata a
brandio. Dudley Newberry y cogydd

Ysgol
Gymraeg
Castellau

Ffarwelio 4 Ffrind.

Ar ddiwedd tymor yr Haf eleni, fe fydd
Enid Hughes, pennaeth ein hysgol yn
ymddeol ar 6l gyrfa o 36 o flynyddoedd
ym myd Addysg.

Ganwyd Enid ym Mrynaman ond fe’i
magwyd yn Llundain lle bu ei thad yn
ganwr opera proffesiynol. Daeth i’r
coleg yng Nghaerdydd i ddilyn cwrs
dysgu a dechrau ar ei gyrfa yn Ysgol
Gymraeg Rhymni.

Yna symudodd ymlaen i Ysgol Heol y
Celyn, Ysgol Gymraeg Penarth cyn
dychwelyd yn 6l i Heol y celyn y tro
hwn am ddeuddeng mlynedd. Yna yn
1988 ar 6l 12 mlynedd hapus a bywiog
yno fe’i penodwyd yn Ddirprwy
Bennaeth yn Ysgol Castellau.

Dyrchafwyd yn Bennaeth yn yr ysgol
ym Mis Ionawr, 1992. Arweiniodd yr
ysgol yn llwyddiannus drwy 3 arolwg
yn ystod y cyfnod yn ogystal & hybu
addysg Gymraeg yn ardal y Beddau.

Llwyddodd i greu ethos arbennig iawn
gyda gwir deimlad o gymuned sef un
teulu mawr Castellau.

Bu cerddoriaeth yn ddylanwad mawr
ar ei bywyd. Bu’n aelod o gor Merched
y Garth a Chér y B.B.C. a gwelwyd y
dylanwad yma yn treiddio i blant Ysgol
Castellau.

Mae gan Enid bersonoliaeth hynaws, a
chroesawgar ac mae’r disgyblion i gyd

poblogaidd fydd y gwestai arbennig.
Mae tocynnau ar gael ar 01443 226386

pris £12.50 yn cynnwys bwyd.

Cynlluniau Chwarae
Bydd Cynlluniau Chwarae Haf 2007 yn
rhedeg o 24/07/2007 - 31/08/2007
mewn chwe lleoliad sef Ysgol Gymraeg
Abercynon, Ysgol Bronllwyn, Ysgol
Gyfun Llanhari, Ysgol Gyfun
Rhydywaun, Ysgol Llynyforwyn, Ysgol
Coed y Lan. Mae'r sesiynau yn agored i
blant yr ardal thwng 5 a 14 mlwydd oed
a't gobaith yw y byddant yn darparu
gweithgareddau adeiladol a hwyl i'r
unigolion sy'n cymryd mantais o'r
gwasanaeth. Cefnogir y cynlluniau gan
y Cynulliad Cenedlaethol a Chyngor
Bwrdeistref Sirol Rhondda Cynon Taf.
Y gost fydd £1 y tro rhwng 10.00am -
12.00pm. Gellir cael manylion llawn am
amseroedd, lleoliadau a hyd y sesiynau
oddi wrth Menter laith ar 01443
226386.
Alun Cox
Prif Weithredwr

Enid Hughes

wedi gwirioni arni. Maent wrth eu
boddau yn cael dangos gwaith da iddi a
derbyn clod a sticer arbennig.

Ar ran ffrindiau Enid yn Ysgol
Castellau, cyn-aelodau staff a chyn
ddisgyblion, dymunwn ymddeoliad hir a
hapus iddi ac yn sicr fe fydd yna fwlch
mawr ar ei hol.
Cymdeithas Rieni a Ffrindiau
Castellau
Cafwyd arwerthiant cist lwyddiannus
arall yn yr ysgol ar ddechrau mis
Mehefin. Hefyd edrychwn ymlaen at y
Ffair Haf brynhawn dydd Gwener,
Mehefin 29. Bydd disgo i’r adran lau
nos Lun, Gorffennaf 16 yn yr ysgol.
Diolch unwaith eto i’r rhai fu mor
weithgar drwy’r flwyddyn.

Cwmni Theatr Spectacl

Daeth cwmni Theatr Spectacl i’r ysgol i
berfformio i blant blwyddyn 5 a 6.
Symud Ymlaen I’r Ysgol Gyfun oedd
testun amserol y cyflwyniad y tro hwn.

Diolch

Diolch yn fawr i Mrs. Gwen Emyr
unwaith eto am gynnal 2 wasanaeth i
blant yr ysgol ym mis Mehefin.

Sesiwn Stori

Diolch yn fawr hefyd i Mr David Pitt a
ddaeth i gynnal sesiwn stori gyda phlant
Blwyddyn 3 a 4. Yn dilyn y stori aeth y
plant ati i greu mygydau hyfryd ar 6l
prynhawn diddorol iawn.

Cyngherddau
Cynhelir ein cyngherddau Haf Ddydd
Mawrth, Gorffennaf 10 a Dydd
Mercher, Gorffennaf 11. Mae pawb
wrthi’n brysur yn ymarfer eu
perfformiadau.

Pob Lwe

Dymunwn hefyd pob hwyl i blant
blwyddyn 6 a fydd yn gadael Castellau
ar ddiwedd y flwyddyn. Pob hwyl
iddynt yn Ysgol Gyfun Gartholwg.

Gohebydd Lleol:
Helen Prosser
671577

CERDDED I’R GWAITH 1 GODI
ARIAN

Dyma’n union wnaeth Steph Davey a
Cheryl Creese ddydd Sul 25 Mehefin, a
hynny er mwyn codi arian i elusen yr
NSPCC. Codon nhw tua £500. Elusen
cwmni Cappers (Spar) eleni yw’r
NSPCC a gofynnwyd i reolwyr siopau
godi £1000. Dyna pryd gafodd Cheryl y
syniad o gerdded i’r gwaith - o
Donyrefail i Dreorci. Gadawon nhw
Donyrefail am 9.15am a chyrraedd
Treorci am 11.45am. Cawsant groeso
cynnes iawn gan staff Spar Treorci.

Steph Davey a Cheryl Creese

Ysgol Evan James

Ambiwlans yn
Wythnos
Iachus Ysgol
Garth Olwg

Cian Parri prif lenor Eisteddfod
Ysgol Evan James

siarabang

*

Llongyfarchiadau i Arwel Brown
4 ar eilwyddiant gyda Adran Bro Taf Hefin Griffiths, Sara Pengelly, Bethan Caffrey, Martyn Geraint ac Aled Thomas.




Ysgol
Evan James

EISTEDDFODAU - YR URDD A’R
YSGOL

Llongyfarchiadau i nifer o blant yr ysgol
gafodd lwyddiant yn yr -eisteddfod
gydag Adran Bro Taf.

Llongyfarchiadau hefyd i nifer o gyn-
ddisgyblion yr ysgol Iwyddodd yn yr
eisteddfod gydag Ysgol Gyfun
Rhydfelen.

Cynhaliwyd Eisteddfod Yr Ysgol ac
‘roedd pob llys wrth eu boddau gyda’r
paratoadau. Bu pob plentyn yn brysur
yn paratoi llawysgrifen neu gerdd a bu
bwrlwm a llawer o gyfrinachedd wrth
baratoi ar gyfer cystadleuaeth y corau.
Enillydd prif wobr y llenor eleni oedd
Cian Parri a’r llys buddugol oedd
Rhondda. Diolch i Mr. Daniels am
drefnu’r cyfan, i Mr. Peter Greaney am
feirniadu’r corau ac i’r athrawon am
feirniadu’r gwaith ysgrifenedig.

TEITHIAU

Bu nifer o deithiau yn ystod y tymor
hwn unwaith eto. Aeth dosbarthiadau 3
a 4 i Garw Nant i helfa drychfilod a
mwynhau yno er gwaethaf tywydd
glawog. Cafodd dosbarthiadau 5 i 15
hwyl yn Amgueddfa Pontypridd yn
dysgu am hanes ‘trolibysiau’ yn y dref
ac fe gawson nhw gyfle i greu cerbydau

YSGOL
GARTH OLWG

Taith i’r goedwig

Ar Fehefin 1leg, fe aeth dosbarth Mrs
Widgery a Miss MacDonald am daith i’r
goedwig gerllaw yr ysgol. Gwelon ni
amryw o drychfilod, a chasglon ni lawr
0 ddail a brigau er mwyn gwneud
arddangosfa yn y dosbarth.
Mwynheuodd pawb yn fawr! Diolch yn
fawr i’r holl rieni a staff ychwanegol a
ddaeth i helpu.

Bae Caerdydd

Fe aeth aelodau o Flwyddyn 5 a 6 am
daith i Fae Caerdydd. Buont yn ymweld
a’r Senedd a dysgu am ba
benderfyniadau sy’n cael eu gwneud
yno. Cafodd pawb amser da, er
gwaetha’r tywydd.

Nofio

Cafodd y tim nofio lwyddiant yng ngala
nofio Llantrisant yn ddiweddar.
Llwyddodd aelodau o Flynyddoedd 4, 5
a 6 ddod yn gyntaf gyda pherfformiadau

Tonyrefail (Parhad)

GRADDIO YN Y GYMRAEG

Nodais y mis diwethaf bod Llinos Owen
wedi cael swydd yn Ysgol Martin Sant
yng Nghaerffili. Mae Llinos yn y
newyddion eto — y mae newydd raddio
gyda gradd BA Addysg Uwchradd — y
Gymraeg o UWIC. Llongyfarchiadau
calonnog i ti eto Llinos.

DYSGWYR YN LLWYDDO

Mae’n dymor derbyn canlyniadau
arholiadau i bawb ac mae dysgwyr
Cymraeg Tonyrefail yn eu plith.
Llongyfarchiadau i Shirley, Lynsey,
Alison a Donna o ddosbarth nos
Tonyrefail ar basio arholiad Mynediad.
Gwnaeth Lucy Farrel arholiad
Mynediad y llynedd ac mae newydd
gael gradd A yn y lefel nesaf, sef
Sylfaen. A llongyfarchiadau mawr i
Christina Hughes sydd wedi cael
Diploma Prifysgol Morgannwg yn y
Gymraeg — a hynny gyda rhagoriaeth.

tebyg o “Knex”o dan gyfarwyddwyd
aelod o ‘XLCymru’. Aeth dosbarthiadau
10 ac 11 i Lancaiach Fawr a mwynhau
dysgu am hanes cyfnod y teulu Prichard.

YMWELWYR

Daeth sioe “Spectacle” i’'r ysgol i
berfformio ‘Bag Ddawns’ ar gyfer
dosbarthiadau 14 ac 15. Roedd y sioe
yn helpu’r plant i drin a thrafod eu
teimladau. Cafwyd dau wasanaeth
buddiol yn 6l yr arfer yng nghwmni
Mrs. Gwen Emyr. Neges y
gwasanaethau oedd pwysigrwydd
gwneud eich gorau glas.

YMWELIAD AG YSGOL
RHYDFELEN

’Roedd plant blwyddyn 6 yn Illawn
cyffro wrth ymweld ag Ysgol Gyfun
Rhydfelen.

Y MABOLGAMPAU A
CHWARAEON

Byddwn yn dathlu diwrnod Y
Mabolgampau ar Heol Sardis yn ystod
mis Gorffennaf. Aeth dau o ddisgyblion
yr ysgol — Rhodri Morris Stiff ac Ethan
Brown — i gystadlu mewn twrnament
tenis bwrdd yng Nghaerdydd.

Ar 0Ol rhagbrofion i ddisgyblion
blynyddoedd 3 i 6 acth y plant buddugol
i gystadlu mewn °‘Gala’ nofio yn Y
Ddraenen Wen.

unigol arbennig. Yn ogystal enillodd y
tim chwech o’r wyth ras gyfnewid. Da
iawn pawb.

Wythnos iachus

Ar y l4eg a 15fed o Fehefin,
mwynheuodd y plant a’r athrawon
ddeuddydd o weithgareddau yn
ymwnued ag iechyd. Daeth nifer o
asiantacthau allanol i mewn i weithio
gyda’r plant gan gynnwys, nyrs,
paramedic, Chwaraeon y Ddraig,
Gwasanaeth Ambiwlans St Ioan,
cogyddes a deintydd. Dysgodd y plant
sut i edrych ar 6l eu cyrff a’u meddyliau
wrth gadw’n iach. Roedd pob dosbarth
wedi gwneud Smoothies iachus a
chynnal cystadleuaeth dyfeisio cymeriad
gyda ffrwythau.

Ysgolion Rhyngwladol

Ar y Sed o Orffennaf bydd rhai o blant
Blwyddyn 2 a 3 yn mynychu seremoni i
wobrwyo ysgolion sy’n dangos arfer da
yn eu gwaith Rhyngwladol. Rydyn ni ar
restr fer o bum ysgol a bydd yr ysgol
orau yn cael ei henwi yn ystod y
seremoni. Bydd y plant yn gwneud
cyflwyniad a fydd yn son am y gwaith
rhyngwladol sydd wedi cael ei wneud
yn ystod y flwyddyn.

Dawnsio trwy’r Cwm

Pob hwyl i blant yr ysgol a fydd yn rhan
o wledd dawnsio gwerin yng Nghaerffili
ar y 30ain o Fehefin. Mae’r plant wedi
bod wrthi yn ymarfer yn wythnosol, ac
yn edrych ymlaen at wisgo eu
gwisgoedd dawnsio gwerin newydd fel
rhan o’r achlysur. Diolch i Mrs Widgery
a Mrs Leyshon am eu gwaith caled.

Cor

Mae cor yr ysgol eto wedi bod yn
ymarfer yn galed ar gyfer cyngerdd i
ddathlu canmlwyddiant yr emyn Cwm
Rhondda gan John Hughes. Cynhelir y
gyngerdd yng Nghapel Salem Tonteg
Ddydd Gwener, Gorffennaf 7. Yn
ogystal, bydd y cér yn cymryd rhan
mewn Noson Lawen yng Nghanolfan
Gydol Oes Garth Olwg nos Ilau,
Gorffennaf y Sed.

<4 BECKY DAVIES
<X

Llongyfarchiadau ar dderbyn dy
Radd BA Anrhydedd Dosbarth
Cyntaf mewn Cynllunio Theatr yng
Ngholeg Brenhinol Cerdd a Drama
Cymru. Da iawn, ti.

Gyda chariad,
Mum, Dad, Jessica & Dadcu




I
EFAIL ISAF

Gohebydd Lleol:
Loreen Williams

Genedigaeth

Llongyfarchiadau i Samantha a Cedwyn
Aled, Heol y Ffynnon ar enedigaeth
mab bach yn Ysbyty Brenhinol Gwent
ar yr wythfed ar hugain o Fai. Brawd
bach i Gethin. Dymuna’r teulu ddiolch o
galon i Bethan a Rob Emanuel am eu
caredigrwydd a’u cymwynasgarwch pan
aeth Samantha i’r ysbyty ar dipyn o
frys.

Gwellhad Buan

Dymunwn yn dda i Arthur Garnon, Heol
y Ffynnon sydd wedi derbyn triniacth
yn yr ysbyty yn ddiweddar. Dymunwn
yn dda hefyd i Huw John, Heol Iscoed
sy'n gwella’n araf ar o6l dioddef
damwain fach yn ddiweddar wrth
beintio’r ty. Mae’r Parchedig Eirian
Rees yn gwella’n raddol ac roedd yn
braf ei weld yn 6l wrth y llyw yn yr
Oedfa ar Fore Sul 17 Mehefin .

Ymddeoliad

Dymunwn yn dda i Maralyn Garnon,
Heol y Ffynnon sy dd yn ymddeol ar
ddiwedd tymor yr Haf. Bu Maralyn yn
dysgu yn Ysgol gynradd Llwyncrwn,
Beddau am flynyddoedd lawer ac yn
brifathrawes mawr ei pharch am
ddeuddeg mlynedd. Gweithiodd yn
ddyfal fel aelod o Undeb yr Athrawon
yn cynrychioli ei chyd-aelodau gan
ymladd yn gydwybodol dros eu
hawliau. Dymunwn yn dda iti Maralyn a
gobeithio y cei di flynyddoedd lawer o
iechyd a hapusrwydd.

Asado

Bu’r Asado a drefnwyd gan Gor
Merched y Garth a Pharti’r Efail yn y
Gilfach Goch yn llwyddiant ysgubol.
Yng nghanol cyfnod o dywydd digon
diflas cafwyd noson berffaith o haul
hirfelyn tesog ac mi roedd yr oen rhost
yn flasus iawn. Cafwyd adloniant gan y
ddau gor, Meinir Heulyn ac Iestyn
Morris, ond sér y noson oedd Trystan
Gruffydd yn clocsio a’r parti canu o
Ysgol Gerdd Porthcawl. Yn goron ar y
noson codwyd £1300 i Ysgol Gymraeg
Tre-lew. Mae aelodau Coér Merched y
Garth yn disgwyl yn eiddgar am
ymweliad gan Catrin (Morris gynt) i
gasglu’r siec a’i gario nol i Batagonia.
Diolch i bawb a fu’n trefnu’r noson.

Lwe dda

Dymunwn yn dda i aelodau Cor Godre’r
Garth a fydd yn cystadlu yn Eisteddfod
Ryngwladol Llangollen ac yn
Eisteddfod Genedlaethol Sir Fflint a’r
cyffiniau. Dymuniadau gorau hefyd i
Barti’r Efail a fydd yn cystadlu yn yr
Eisteddfod Genedlaethol. Cofiwch ddod
ndl &’r gwobrau i’r pentre!

Ysgol Feithrin y Pentre’

Mae Ysgol Feithrin y pentref yn mynd o
nerth i nerth gyda phedwar ar hugain o
blant yn mynychu’r cylch pob bore o
ddydd Mawrth i ddydd Gwener o dan
arweiniad Miss Sian Davies. Trefnwyd
noson lwyddiannus iawn yn Neuadd
Dowlais nos Sadwrn, Mehefin 16eg i
godi arian i’r cylch. Cafwyd Ocsiwn
Fawr ac adloniant gan Cedwyn Aled a
gwnaed elw o £1500. Yn ogystal
gwnaeth swyddogion y Cylch gais am
grant oddi wrth “Arian i bawb” i brynu
defnyddiau a theganau i’r ysgol a
derbyniwyd y swm teilwng o bedair mil
ac wyth cant o bunnoedd.

Croeso nol i’r pentref

Mae’n braf cael croesawu David
Williams yn 6l i’r pentref. Mae David
a’r teulu wedi ymgartrefu yn Nant y
Felin ers rhyw fis bellach. Codwyd
David yn Heol Tir Coch yn un o bedwar
o feibion Maralyn Williams a Roger
Williams. Croeso nol i chi.

Y TABERNACL

Derbyn aelodau

Yn y gwasanaeth Cymun ddechrau mis
Mehefin derbyniwyd tri aelod newydd
i’r eglwys, Gethin a Carys Watts a Nia
Rowlands. Mae’r tri wedi bod yn dod i’r
oedfaon yn ffyddlon ers tro. Chwiorydd
yw Nia a Carys sy’n hanu o’r Rhondda
a Gethin yn enedigol o Betws, ger
Rhydaman.

Bedydd

Ar fore Sul, Mehefin 17eg bedyddiwyd
Daniel, mab bach Gethin a Carys Watts,
a brawd bach Moli. Roedd hi’n braf cael
croesawu'r teuluoedd o Betws a’r
Rhondda ynghyd & ffrindiau Carys a
Gethin i’r capel.

Trefn yr Oedfaon

Gorffennaf laf Oedfa Gymun a Bedydd
Gorffennaf 8fed Y Parchedig Aled
Edwards

Gorffennaf 15fed Sul y cyfundeb yn
Ysgol Gyfun Plasmawr

Gorffennaf 22ain Mr Allan James
Gorffennaf 29ain 'Y Parchedig Ddoctor
R Alun Evans (yng Nghapel Bethlehem
Gwaelod y Garth)

Ym mis Awst fe fydd aelodau’r
Tabernacl a Bethlehem yn cyd-addoli
a’r oedfaon i gyd yn y Tabernacl, Efail
Isaf.

Awst 5ed Gwasanaeth Cymun o dan
arweiniad y Parch Eirian Rees

Awst 12fed Miss Eirwen Richards,
Penybont-ar-Ogwr

Awst 19eg Miss Anna Jane Evans,
Caernarfon

Awst 26ain Mr Rhodri Gwynn Jones

Prynu ar-lein a
chefnogi’r Fenter laith

Gallwch gefnogi’'r Fenter drwy
wneud eich siopa ar-lein yn
www.buy.at/menteriaith

Dewis eang o Amazon, M&S, Littlewoods
a gwasanaethau eraill.

ASADO
A NOSON LAWEN

8 Mehefin 2007

Hoffai Merched y Garth a Pharti’r Efail
ddiolch yn fawr iawn i1 bawb a
gyfrannodd at Iwyddiant yr ‘Asado’ yn
Hendre Ifan Goch (Lakeside Farm Park)
yn y Gilfach Goch ar 8 Mehefin. Bu
cydweithio hapus thwng y ddau gor —
gobeithio y cawn gyfle i wneud
rhywbeth tebyg yn y dyfodol. Diolch i
bawb a gymerodd ran ar y noson, yn
gantorion, yn ddawnswyr, yn
gyfeilyddion ac yn gyflwynwyr, ac i
bawb a gyfrannodd fwyd, gwobrau raffl
ac arian am docynnau! Diolch hefyd i’r
haul am wenu! Llwyddwyd i godi dros
£1,300 at Ysgol Gymraeg Tre-lew ym
Mhatagonia a gobeithiwn gyflwyno siec
i Catrin Morris pan fydd yn ymweld a’r
ardal yn ystod mis Gorffennaf.

Cafwyd cyfraniad difyr iawn gan
Betsi Griffiths i’r noson, a’n hatgoffodd
bod Hendre Ifan Goch yn gartre i’r
bardd Lewys Hopcyn, y byddai Iolo
Morganwg yn arfer ymweld ag ef yn y
ddeunawfed ganrif.

CYDNABYDDIR CEFNOGAETH

o

BWRDD YR IAITH
GYMRAEG - WELSH
LANGUAGE BOARD

Lywodraeth
Cynuliad Cymru |

'R CYHOEDDIAD HWN
www.bwrdd-yr-iaith.org




I
PENTYRCH

Gohebydd Lleol: Marian Wynne

TAITH GERDDED MERCHED Y
WAWR

Wedi’r tywydd braf, daecth y glaw ond
amharodd hyn ddim ar ysbryd merched
Cangen y Garth — daeth 26 ynghyd ym
maes parcio’r King’s Arms nos Fercher,
Mehefin 12. Atebwyd eu ffydd
oherwydd peidiodd y glaw a chawsant
daith hyfryd trwy’r coed o Bentyrch, a
thros y caeau ger Craig y Parc ac allan i
Ffordd Pantygored. Yna yn 6l i fyny
dros y caeau i Bentyrch cyn troi lawr i’r
King’s. Taith ddwyawr o gerdded a
chloncan diddan - ond criw digon
blinedig a eisteddodd i lawr am bryd o
fwyd blasus yn y King’s! Diolch i Jen
MacDonald am dywys y merched
unwaith eto ac i Sheila Dafis am wneud
y trefniadau.

NEWID GYRFA

Ar ol treulio cyfnod fel golygydd y we
yn S4C mae Gareth Williams, mab
Gwyneth a John, wedi ail fentro i’r byd
academaidd ac yn dilyn cwrs
Astudiaethau Scandinafaidd ym
Mhrifysgol Llundain. Ar hyn o bryd
mae Gareth yn Oslo, prifddinas Norwy,
yn mynychu Ysgol Haf cyn mynd i’r
brifysgol yno am flwyddyn. Yna bydd
yn dychwelyd i Lundain i gwblhau ei
radd.

Cafodd dipyn o sioc wrth weld y
prisiau yno - £1 am litr o laeth, £2 am
botel fach o coke a £10 am pizza! Ond
daeth o hyd i fargen! Dywedodd, “ Mae
bws am ddim yn mynd i IKEA o’r orsaf
trenau bob hanner awr ac mae pob pryd
o fwyd ond yn costio £2.50 ar 6l 8 o’r
gloch y nos.....mae gen i syniad eitha’
da lle byddaf yn bwyta swper o hyn
ymlaen!” Meddyliwch am yr holl
“meatballs” yna!

HELFA DRYSOR CLWB Y
DWRLYN

Er gwaethaf y cawodydd trymion
mentrodd criw ar yr helfa drysor, nos
Wener, Mehefin 22. Wrth adael maes
parcio’r Clwb Rygbi gofynnwyd i ni
beth oedd y pellter cyn i gar a oedd yn
teithio ar gyflymdra o 60 milltir yr awr
stopio.(Ychydig a wyddai’'r ateb! 73
metr.) Yna lawr & ni am y Creigiau,
Rhiw Saeson a Phontypridd yn chwilio
am y cliwiau. N6l wedyn i’r King’s
Arms ym Mhentyrch am bryd o fwyd,
cwmniaeth hyfryd a’r dyfarniad.
Llongyfarchiadau i Sarah a Tim
Morgan a’r bechgyn, Robert ac Owain
ar ennill am yr ail flwyddyn yn olynol.

Popeth yn Gymraeg
-

Ers tro byd mae sawl un ohonom wedi
diflasu ar weld 'Wales' yn cael
blaenoriaeth ar gynnyrch o Gymru.
Anaml iawn y gwelwn ni ddewis da o
bethau uniaith Gymraeg. Erbyn hyn
fodd bynnag mae siop newydd ar y we
yn cynnig 'Popeth yn Gymraeg' o
fathodynau i1 fagned it roi ar eich
rhewgell.

Mae olew coginio o Gymru ar gael yno
yn ogystal a halen pur o Fon.

Dywedodd sylfaenydd y siop ei fod yn
gobeithio y bydd "Cymru hyd a lled y
byd yn galw heibio i brynu deunydd sy'n
gant y cant Gymreig gan o0sgoi'r
ystrydebau arferol fel Welsh Ladies a
lampau glowyr!".

Nid oes miloedd o eitemau ar y
silffoedd ar hyn o bryd ond mae'r siop
yn dal i dyfu - cyfeiriad y siop yw
www.popethyngymraeg.com

Wrth dynnu enwau o’r het, y rhai a fu’n
ddigon Iwcus i gael y gwaith o drefnu
helfa 2008 oedd Carol a Huw ac Enid a
Brian. Pob hwyl iddyn nhw wrth
gynllunio a diolch i’r teulu Herbert am
drefnu noson Iwyddiannus.

LLWYDDIANT DYLUNIO
KUTCHIBOK

Llongyfarchiadau i KUTCHIBOK,
gwmni dylunio graffeg Sion Dafydd,
gynt o Penmaes Pentyrch, a’i gyfeillion
am ennill gwobr arbennig ‘Gwaed
Newydd’ yn Seremoni Gwobrau
Dylunio Dwyieithog, Bwrdd yr Iaith
Gymraeg. Mae’r hanes ar y dudalen
flaen.

LLWYDDIANT YN YR URDD

‘Roedd Dewi Hughes, y prifathro, wrth
ei fodd a llwyddiant ei ysgol yn yr
Eisteddfod Genedlaethol. Daeth Ysgol
Santes Tudful i’r llwyfan deirgwaith.
Daethant yn gyntaf ar y ddawns
greadigol, yn ail ar yr Ensemble ac yn
drydydd ar y ddawns gyfoes aml-
gyfrwng. Llongyfarchiadau iddyn nhw i

gyd.

CYDYMDEIMLAD

Cydymdeimlwn & Jim a Bronwen
Morris a’r teulu ar 6l i Jim golli ei
chwaer yn ddiweddar.

Ar yr un pryd, dymunwn yn dda i
Heledd sydd wedi dechrau ar ei gyrfa fel
athrawes yn Ysgol MelinGruftydd ac i
Lowri sydd yn gynorthwywraig
dosbarth yno. Mae’n anarferol gweld

TONTEG A
PHENTRE'R
EGLWYS

Gohebydd Lleol:
Sylfia Fisher

Swydd Newydd

Llongyfarchiadau i Osian Sién, Y
Padocs ar ei benodiad fel Swyddog laith
Prifysgol Abertawe. Pob dymuniad da
iddo yn ei swydd newydd.

Graddio

Mae nifer o drigolion yr ardal yn dathlu
llwyddiannau academaidd y mis hwn.
Llongyfarchiadau i Owain Gruffudd, Y
Padocs ar ennill gradd mewn
Astudiaethau Theatr gan Brifysgol
Bangor, i Carwyn Hedd, Y Padocs ar
ennill gradd mewn Astudiaethau
Cyfryngau gan Brifysgol
Aberystwyth ac 1 Lyndsay Jones,
Foxfields ar ennill gradd mewn Hanes a
Daearyddiaeth gan Athrofa Prifysgol
Cymru Caerdydd.

Croeso Nol

Croeso yn 0l i’r ardal i Llinos, merch
Wyn a Rhian Jones, Bryn Rhedyn,
Tonteg sydd newydd ddychwelyd adref
ar Ol treulio cyfnod yn gweithio yn
Shanghai.

Gyrrwr newydd

Efallai eich bod wedi sylwi bod y nifer
o yrwyr ar heolydd y pentref wedi
cynyddu yn ystod y misoedd diwethaf.
Y diweddaraf i lwyddo yn ei brawf
gyrru yw Christopher Waring, Y
Padocs.

Llongyfarchiadau Chris.

Swydd Newydd

Llongyfarchiadau i Lisa, merch David a
Lynn Tallis, Chavington Close Gwaun
Miskin, ar ei phenodiad fel Swyddog
Cyfathrebu Teacher Support Cymru yn
Nantgarw. Mae Lisa yn gyn ddisgybl o
Ysgol Llanhari ac y mae newydd
gwblhau ei thraethawd doethuriacth ar
hanes gwrachyddiaeth. Pob dymuniad
da iddi yn ei swydd newydd.

efeilliaid yn gweithio yn yr un ysgol!
Pob Iwc a llwyddiant i’r ddwy.

CROESO NOL

Croeso nol i Sara Lewis wedi ei thaith
anturus o gwmpas y byd. Yn 6l pob
hanes cafodd hi a’i dwy ffrind amser
gwych. Pob hwyl i ti ndl yma yng
Nghymru.



Pél-rwyd

Mae’r tim pél-rwyd wedi bod yn brysur
iawn eleni. Rydym wedi chwarae tri
thwrnamaint ac wedi cyrraedd y rownd
derfynol ym mhob un! Fe enillom y
twrnamaint ffantasiol trwy chwarae ein
gorau ym mhob un gém a’r un modd

aethom 1i’r rownd derfynol yn
nhwrnamaint y Sir a thwrnamaint yr
Urdd. Hefyd rydym wedi chwarae
llawer o gemau cyfeillgar yn erbyn
timau fel Sain Ffagan, Pencae a Radur.
Ar 0l y cyffro i gyd rydym wedi ennill y
Gynghrair ac yn falch iawn - drosom ein
hunain a thros ein hyfforddwyr. Cyn i
Flwyddyn 6 adael rydym ni i gyd eisiau
diolch yn fawr iawn i Mrs Morgan, Mrs
Hussey a Mrs Stone am ein hyfforddi
trwy’r flwyddyn i gyd ac yn gobeithio y
gwnawn ni yr un mor dda yn ysgolion
Radur a Phlasmawr!

Ras Hwyl Creigiau

Diolch i bawb a gymerodd ran yn y ras
hwyl eleni. Roedd yn llawn hwyl ac mi
gododd yr ysgol tua £200 felly diolch yn
fawr i bawb a helpodd a phawb a
gymerodd ran.

Trip Dosbarth 4

Aeth Dosbarth 4 ar wibdaith i Bwll
Broga Creigiau. Gwelon nhw riain dvr,
gelod a mwydod gwaed, ond yn
anffodus dim penbyliaid oherwydd mae
rhywun wedi rhoi pysgod aur yn y pwll
sydd yn bwyta’r penbyliaid a thorri y
gadwyn fwyd. Er na welon nhw
benbyliaid fe gafon nhw amser da iawn.

Ffynhonnau Dwr
Rydym ni wedi cael pum ffynnon ddwr
newydd, dwy y tu allan a thair y tu
fewn. Gobeithio y bydd y tywydd yn
boeth fel y gallwn ni eu defnyddio nhw
i’n cadw ni’n cwl.

Miliwn o Eiriau

Llongyfarchiadau i Ddosbarth 2 a Class
3 sydd wedi darllen miliwn o eiriau yr
un.

Croeso

Croeso cynnes i lestyn Edwards sydd yn
aclod newydd yn Nosbarth 1, ac i
Gruffudd John Morris yn Nosbarth 2.

Rygbi
g Fe ddaeth un o chwaraewyr rygbi

Cymdeithas Gymraeg
Prifysgol Caeredin
Gore Cymro -
Cymro Oddi Cartre’?

Yng nghanol y tost a’r te ar ryw fore
cyffredin yn ffreutur y neuadd breswyl,
ac ymysg y cannoedd o leisiau dieithr,
acen Gymraeg yn dod o geg y ferch
drws nesa.... “Catrin?”. Ro’n i’n
gwybod yn syth mai hon oedd y ‘Nia o
Gaerfyrddin’ yr oeddwn i’'n chwilio
amdani, hithau’'n chwerthin o wybod

Caerdydd i’r ysgol bob dydd Mawrth
am bedair wythnos i ddysgu
Blynyddoedd 5 a 6 yr Adran Saesneg a
Chymraeg sut i chwarae rygbi yn iawn.
Cawson ni lawer o hwyl ac rydym yn
gwybod llawer mwy rwan. Diolch yn
fawr iawn iddo ac i’r ddau ddyn arall a
ddaeth i’w helpu.

Bag Ddawns

Daeth cwmni Theatr Spectacle i’n
hysgol i berfformio Bag Ddawns i
Flwyddyn 5 a 6. Roedd yn sioe arbennig
0 dda. Mwynhaodd pawb ond roedd ofn
ar rai plant ar adegau. Diolch i’r Theatr
am ddod yma ac am berfformio sioe
mor afaelgar!

Gwibdaith Clwb Yr Urdd

Fe aeth Clwb yr Urdd ar wibdaith i Fae
Caerdydd ond roedd yna ddamwain ar
yr M4 ac roedd un o’r tacsis yng
nghanol y rhesi o geir! Ar 6l cyrraedd y
Bae, fe aethon ni ar gwch modur. Roedd
hi yn pistyllio bwrw ac fe wlychon ni yn
domen wlyb! Ar 6l hynny fe aethon ni i
fwyty Harri Ramsdens i gael bwyd
blasus. Trip gwerth chweil! Diolch i
Miss Roberts am drefnu ac iddi hi a Mrs
Evans am ddod gyda ni.

Nofio

Mae Blwyddyn 6 wedi cael wythnos o
wersi nofio yr wythnos ddiwethaf.
Cafodd pawb lawer o hwyl yn arbennig
ar y dydd Gwener pan gawsom amser
rhydd. Nawr tro Blwyddyn 5 yw hi.

Twrnamaint Criced

Ddydd Mawrth y 5ed o Fehefin aeth tim
criced yr ysgol i faes chwarae “Cardiff
High School Old Boys” i gymryd rhan
mewn Twrnamaint criced. Roedd hi’n
ddiwrnod braf iawn. Roedd angen i
bawb yfed llawer achos y gwres. Rhaid
oedd gwisgo cap a rthwbio hylif haul ar
y croen rhag llosgi. Chwaraeon ni ddwy
gém, enillon ni’r gém gyntaf a chollon
ni’r ail un. Mwynhaodd pawb y dydd a
diolch i Mr Evans am drefnu
trafnidiaeth.

Ffair y 'freshers', 2006 - Siriol Griffiths,
Nia Wyn Jenkins, Catrin Middleton

fod gwell siawns o lawer iddi fod yng
nghwmni rhyw ‘Fiona o Forfar’ na’r
‘Catrin o Gaerdydd’ yr oedd hi hefyd yn
ceisio dod o hyd iddi! Roedd cael siarad
Cymraeg rhyw 400 milltir yn agosach at
begwn y gogledd yn rhyfeddol - ond fel
petaem ni wedi ’'nabod ein gilydd
erioed. Y sgwrs i ddilyn yn gwneud dim
ond atgyfnerthu’r darlun oedd gan y
criw o Wyddelod a Saeson wrth y
bwrdd, sef fod ‘pawb yng Nghymru’'n
nabod pawb’. Dyddiau’n ddiweddarach
wedyn, acen Gymraeg unwaith eto yn
sefyll allan fel dafad ddu yng nghanol
praidd o gotiau gwyn yn y labordy, a
phum munud o sgwrs yn selio
cyfeillgarwch bore oes. Siriol hefyd yn
gyn-ddisgybl yn Ysgol Bro Myrddin ac
yn ffrind i Nia.

O wybod bod ein ffrindiau ysgol ni i
gyd yn cael amser arbennig yn aclodau
o gymdeithasau Cymraeg Prifysgolion
Caerdydd, Abertawe ac Aberystwyth,
dechreuodd ‘Y Gymraes’ ynom gorddi.
A dyna benderfynu ar ddod & Chymru
i’r Alban.

Ein gobaith oedd sefydlu cymuned
Gymraeg a di-Gymraeg ei hiaith i fod
yn blatfform i gymdeithasu ac i gwrdd a
phobl newydd, gan wybod y byddai
pawb yn teimlo’'n gartrefol yng
nghwmni ei gilydd yn syth. Blwyddyn
yn ddiweddarach bu’r dasg o sefydlu’r
gymdeithas yn llwyddiant mawr. Mae
dros 100 o enwau ar y rhestr e-bost, 30
ohonynt yn aelodau selog a thua hanner
o’r thain yn rhugl eu hiaith tra bod
dwsin efallai & Chymraeg bras yr
hoffent ei hymarfer bob nos Iau. Yn eu
plith mae cyn-ddisgyblion o ysgolion
Bro Myrddin, Glantaf, Plasmawr,
Llanhari, Stanwell a Threorci, heb
anghofio cynrychiolaeth y gogledd! Yn
ogystal mae ambell i fyfyriwr wedi
ymaelodi am ei fod yn ‘gwerthfawrogi
defaid Cymru’!, eraill yn fyfyrwyr
ieithyddiaeth sydd ag awydd dysgu’r
Gymraeg; heb anghofio’r 1llu o
Americanwyr sy’n gobeithio darganfod
rhyw berthynas i’w cyndeidiau!



Ysgol
Heol-y-Celyn

Cystadlu yw hanes llawer o'r disgyblion
yn yr wythnosau diwethaf yn yr
Eisteddfod neu yn y byd chwaraeon.
Mae timau pél-rwyd a rygbi'r ysgol
wedi bod yn brysur yn chwarae yn
erbyn ysgolion eraill.

I ddechrau cafodd y tim pél-rwyd eu
gém gyntaf yn erbyn ysgol
Coedpenmaen ond yn anffodus colli a
wnaethant 6-5 ond roedd yn gém
gyffrous ac agos iawn. Ond yna rhyw
dridiau yn ddiweddarach aeth y tim i
Ysgol Gyfun Rhydfelen i chwarae yn
nhwrnament ysgolion clwstwr
Rhydfelen ble y bu iddynt ennill y pum
gém yn erbyn yr ysgolion clwstwr eraill
ac felly ennill y twrnament. Da iawn chi
blant a llongyfarchiadau mawr.

Rhaid llongyfarch tim rygbi'r ysgol
hefyd gan eu bod wedi curo Ysgol
Hawthorn 1 ennill cwpan ardal
Pontypridd (Pontypridd and District
Cup). Llongyfarchiadau mawr i'r tim.

Bu rhai or plant yn cystadlu yn yr
Eisteddfod yn Sir Gar hefyd er yn
anffodus ni fu iddynt gyrraedd y
llwyfan. Fe gystadlodd Emilie Stevens
yn y llefaru ail iaith i flynyddoedd 3 a 4
ac fe gystadlodd y parti llefaru ail iaith.
Da iawn chi bob un ohonoch a
gymerodd ran. Rhaid llongyfarch dau
ddisgybl a gafodd Iwyddiant yn yr
Eisteddfod drwy berfformio gyda

I
GILFACH GOCH

Gohebydd Lleol:
Betsi Griffiths
|

AGORIAD SWYDDOGOL

Ddydd Sadwrn, Mehefin 9fed, agorwyd
yr Estyniad i Ganolfan Hamdden
Gymunedol Hendreforgan gan Mrs
Janice Gregory A.C. Mae'r gwaith
adeiladu wedi bod yn mynd ymlaen ers
dros flwyddyn a hanner ond wedi gweld
yr adeilad rhaid dweud ei fod yn werth
yr holl aros. Mae'r adeilad yn cynnwys
caffi cymunedol i gael cwpanaid o de
neu goffi a chael sgwrs, siop gwerthu
pethau bron yn newydd, ystafell lle gall
pobl gael help a chyngor, ystafell
therapi holistig, ystafell cadw'n heini,

Bu nosweithiau cwis, gwisg ffansi ac
eisteddfod dafarn yn llwyddiannau
mawr ac mae torf ohonom yn dod at ein
gilydd i wylio’r gemau rygbi. Efallai
mai uchafbwynt y flwyddyn oedd y
dathliad ar Ddydd Gwyl Dewi gyda
noson o gawl, bara brith a phice-ar-y-
maen, yn ogystal 4 thwmpath dawns i
goroni’r noson. Rwy’n falch iawn o gael
fy ethol yn Gadeirydd ar y gymdeithas
yn ei hail flwyddyn pan fyddwn yn
mynd ar drip i Ddulyn i gefnogi rygbi’r
chwe gwlad. Mae gofyn wedi bod am
Rhyng-gol ein hunain gyda
phrifysgolion Lloegr hyd yn oed!

Ac felly os byddwch chi byth yn
ymweld & Chaeredin, cadwch lygaid
barcud am y siwmperi coch, gwyn neu
wyrdd a’r slogan “Don’t EUWS wish
you were Welsh” ar eu cefnau, yr
EUWS yn sefyll am Edinburgh
University Welsh Society - ry’n ni ar
gynnydd lan ’na!

Catrin Middleton

"Adran Bro Taf' sef Rachel Williams a
Charly Ann Brookman. Fe
ymddangosodd y ddwy gyda'tr Adran ar
Iwyfan yr Eisteddfod pedair gwaith wrth
ddawnsio gwerin, clocsio, llefaru ac yn
y parti unsain. Da iawn chi ferched am
eich llwyddiant gyda'r Adran. Bu plant
yr Adran Saesneg yn Llangrannog am y
penwythnos yn ystod y mis diwethaf ble
y bu i bob un fwynhau yn arw, a rhaid
canmol eu hymddygiad arbennig o dda
yn ystod y penwythnos, da iawn blant.

Mae pedair o ferched Blwyddyn 6 sef
Dionne Johnathon, Natasha Roberts,
Kirsty Yendle yn cymryd rhan yn y
“Young Wales Music Show' sydd yn
cael ei berfformio yn Ysgol Gyfun
Hawthorn.

Bu pob un dosbarth yn yr Adran lau ar
daith gerdded o amgylch Rhydyfelin
gyda Mr Brian Davies o Amgueddfa
Pontypridd i ddysgu am yr ardal leol fel
rhan o waith Hanes y tymor. Rhaid
dweud fe ddysgodd pawb lawer gan
Brian Davies am yr ardal. Diolch yn
fawr iddo.

Fe aeth dau ddosbarth i ymweld a
Ilyfrgell Rhydyfelin i weithio gyda'r
bardd / hanesydd Chris Stephens fel
rhan o't ymgyrch ‘darllen miliwn o
eiriau’. Yn 6l y plant a'r athrawon roedd
yr ymweliad yn llwyddiant mawr.

Yn olaf, y mis yma rhaid son am yr
ymwelwyr o Ffrainc ac o'r Almaen a
ddaeth i ymweld & ni yn yr ysgol fel
rhan o'r Cynllun Commenius rthwng ein
hysgolion. Bu i'r athrawon ymweld a'n
hysgol yn ogystal & chael trip i lawr
'Big Pit,ymweliad 4 Bae Caerdydd a
gwylio sioe gerdd yn y theatr! Roedd yn
ddiddorol iawn gwrando ar eu stracon a
chymharu ein byd addysg ni ag addysg
yn eu gwledydd hwy.

Betsi yn cyflwyno hanes yr ardal
yn yr Asado

ystafell grefftau - lle y bydd pobl yn
gallu dod i ddysgu crefft newydd neu i
wella eu sgiliau ac ystafelloedd
cynadledda yn ogystal a'r ystafell
cyfrifiaduron sy bod yn barod. Mae
cyfleusterau gwych yma i'r gymuned a
gobeithio y bydd pawb yn eu defnyddio
a'u gwerthfawrogi.

ASADO A NOSON LAWEN

Roedd yn braf croesawu pobl i'r Asado a
Noson Lawen a gynhaliwyd ar lan llyn
bysgod fferm Hendre-Ifan-Goch.
Cawsom ein diddanu gan Iestyn Morris,
Meinir Heulyn, Cor Merched y Garth,
Parti'r Efail, Trystan Gruffudd a phlant
Ysgol Gerdd Porthcawl. Roedd vy
tywydd yn hyfryd ac roedd y wlad o
gwmpas ar ei gorau a chafodd pawb
amser bendigedig. Roedd elw'r noson yn
mynd tuag at Ysgol Gymraeg Trelew
Patagonia sy'n cael ei rhedeg gan Catrin
chwaer Iestyn.

PERERINDOD I SANT ALBAN

Aeth Eglwys Sant Barnabas Gilfach
Goch ac eglwysi Dewi Sant a Sant
Alban Tonyrefail ar bererindod i Eglwys
Gadeiriol Sant Alban i gofio am Alban,
merthyr cyntaf Prydain. Roedd Deon
Eglwys Gadeiriol Sant Alban y Gwir
Barchedig Jeffrey John, brodor o
Donyrefail yn rhoi croeso i bobl o
bedwar ban byd ac roedd llawer wedi
dod yno o Affrica gan mai'r pregethwr
gwadd oedd yr Esgob Desmond Tutu.
Cyn y Gwasanaeth roedd gorymdaith o
gwmpas cae anferth i fyny at yr Eglwys
Gadeiriol gyda phobl wedi eu gwisgo
mewn gwisgoedd carnifal yn portreadu'r
digwyddiadau ym merthyrdod Alban,
milwr Rhufeinig a roddodd loches i
Gristion ac yna cafodd ei gosbi am iddo
guddio Cristion. Cofir amdano ar ddydd
Gwyl Alban, Mehefin 21ain.

TRIP Y TRIGOLION HYN

Aecth trigolion hyn Gilfach am drip i
Weston Ddydd Iau, Mehefin 21ain. Er
iddi arllwys y glaw yn Gilfach drwy'r
dydd gadawyd y glaw ar 6l ar bont
Hafren a chafodd pawb amser hapus
iawn.



www.mentercaerdydd.org
029 20565658

Daeth Glyn Wise i agor gwyl Tafwyl
Menter Caerdydd ym mis Mehefin.
Cafwyd wythnos llawn o weithgareddau
o chwaraeon i wyddoniaeth, o hel
atgofion byw yn y ddinas i karaoke.

Malarciaid - Enillwyr Rygbi ‘Touch’

Cynlluniau Gofal
Gwyliau’r Haf

Fe fydd Cynlluniau Gofal y Fenter
yn cael eu cynnal yn ystod gwyliau’r
Haf ar y dyddiadau isod:

Ysgol Treganna
ac Ysgol Berllan Deg
Dydd Mawrth, Gorffennaf 24
— Dydd Gwener, Awst 17

Ysgol Melin Gruffydd
Dydd Mawrth, Gorffennaf 24
— Dydd Gwener, Awst 10

Croeso i blant mewn
ysgolion Cymraeg o ddosbarth
derbyn hyd at flwyddyn 6.
Cost dyddiol o0 £18/£16 y plentyn.
Dyddiad cau cofrestru :
Dydd Llun, Gorffennaf 16
Mae lle i nifer cyfyngedig o blant,
felly cofrestrwch yn gynnar Mae'r
ffurflen ar gael ar ein gwefan —
www.mentercaerdydd.org
Ffon: 029 20 56 56 58 neu e-bost
rachaelevans@mentercaerdydd.org

Dyma gyfle arall i chi
ennill Tocyn Llyfrau.

Atebion i: Croesair Col

34, Pen Bryn Hendy, Yr Encil,
Meisgyn,

Pontyclun. CF72 8QX

erbyn 20 Mehefin 2007

Ar Draws

1. ‘Cwun agiay fel yn ffwdanus a
ftyslyd (3,3,2,5)

8. Mae un yn newid yn y trigle a
drysu am gi chwedlonol (6)

9. Od! Magi a’r tannau bach diniwed
(6)

10. Mae’r tollydd yn swnio fel petai ei
fod yn gynt o Loegr (9)

14. Rwyt ti dy hunan mewn ty
dychmygol (4)

15. Mesur arbennig coes yn Lloegr (3)

16. Yn anodl, ond colli 500 i fod yn
gytin (4)

17. Yn sownd mewn sment mae car a
ddefnyddir mewn seremoni neu
ddefod grefyddol (9)

20. Yn yr Alban, nogio yn y tiroedd
uchel (6)

22. Troi9 ar draws i gydweld (6)

23. bwyd cyffredin a roir i ni o ddydd i
ddydd (4,9)

I Lawr

2. Dechrau echdoe a gorffen yn uchel
i wneud y bar y mae olwyn yn troi
arno (4)

3. Mae 500 ar ddiwedd reid cymysg
yn cael ffresni (4)

4. Reit yn erbyn y cwlwm mae’r
boten rwydog (9)

5. Glain i’w wneud ar chwarae bach
3)

6. Mewn Saesneg i Sue, colli tri wrth
fynd a’r cenadwri (8)

7. Y? Ol Sodom yn dwyn cyrch (8)

11. Symud i fyny i’r graig er mwyn y
garreg farch (9)

12. Y cae afan yn sychu yn yr haul (8)

13. Cyfri’n fanwl a chael hyd i’r man
cyfarfod dirgel (8)

18. Pellter yr heol (4)

19. Mae’r gylfin yn dal dim i frathu (4)

21. Gwél yn y gwehilion y peth wedi
ei wau (3)

Atebion Mehefin

Parhau partneriaeth rhwng
Microsoft a Bwrdd yr laith
Gymraeg

Bydd Pecynnau Rhyngwyneb Ilaith i
Windows Vista ac Office 2007 ar gael
i’w llwytho i lawr yn rhad ac am ddim
ymhen ond chwe mis yn sgil
adnewyddu’r bartneriaeth hir sefydledig
rhwng Microsoft a Bwrdd yr Iaith
Gymraeg.

Drwy’r bartneriaeth lansiwyd
pecynnau rthyngwyneb iaith i Office
2003 a Windows XP tair blynedd yn 6l.

Mae buddsoddiad Microsoft i
ddatblygu meddalwedd yn Gymraeg yn
mynd law yn llaw ag ymdrechion y
Bwrdd i brif-ffrydio’r Gymraeg fel rhan
o fywyd pob dydd — gan sicrhau ei bod
yn fwyfwy perthnasol i bobl yng
Nghymru yn y 21ain Ganrif.

CYLCH MEITHRIN EFAIL ISAF
Bob Bore
Mawrth, Mercher, lau a Gwener
9.30 - 11.30
Yn Neuadd y Pentref, Efail Isaf
Manylion: 01443 208806

TI AFl BEDDAU
Bob Bore Mercher
10.00 - 11.30a.m.
yn Festri Capel Castellau, Beddau

TI AFI TONTEG
Bob Dydd Mawrth
10 -11.30
yn Festri Capel Salem, Tonteg

TI A FI CREIGIAU
Bore Gwener 10 - 11.30am
Neuadd y Sgowtiaid,

Y Terrace, Creigiau
Manylion: 029 20890009

Tl A FI PENTRE'R EGLWYS
1.15-2.45p.m. Neuadd Y Plwyf
Bob dydd lau

CYLCH MEITHRIN CILFYNYDD
Bore Llun, Mercher a lau
9.30-11.30
TI AFICILFYNYDD
Dydd Gwener
9.30-11.30
Neuadd Y Gymuned,
Stryd Howell,Cilfynydd.
Manylion: Ann 07811 791597

11

Ysgol
Pont Sion Norton

Ffarwel a Chroeso

Dymuniadau gorau i Mrs Debbie
Blacker, un o’n cynorthwywyr
athrawon, sydd wedi dechrau ei swydd
newydd a chroeso i Mrs Liz Powell a
Miss Nicola Cridland sydd wedi ymuno
a’r staff cynorthwyol yn ddiweddar.

Cyngerdd Haf

Cynhaliwyd cyngerdd haf yr ysgol yn y
Miwni, nos Fercher Mehefin 21°".
Cafwyd nifer o eitemau amrywiol gan
roi cyfle i’r disgyblion i ddangos eu
talentau amryddawn. Roedd vy
gynulleidfa a’r perfformwyr wedi
mwynhau y noson.

Cymdeithas Rieni ac Athrawon

Mae’r gymdeithas hon wedi bod yn
llwyddiannus ac yn brysur iawn yn
ystod y blynyddoedd diwethaf, o dan
arweiniad Mrs Leanne Higgins a llawer
o’r rhieni eraill. Bellach mae plant y
rhain wedi gadael am yr ysgol gyfun.
Hoffwn gymryd y cyfle i ddiolch yn
fawr i aelodau’r gymdeithas am eu
gwaith diflino dros y blynyddoedd er
lles plant Pont Sion Norton. Dymunwn
yn dda iawn i aelodau newydd vy
pwyllgor sydd ar hyn o bryd yn
paratoi’n galed iawn ar gyfer ein Ffair
Haf a gynhelir ar Fehefin 28%". Mae
criw o rieni brwd iawn wedi ymuno a’r
pwyllgor er mwyn sicrhau llwyddiant yn
y dyfodol.

Ffarwel

Mae Miss Rachel Hathway, myfyrwraig
o Goleg UWIC, wedi bod yn dysgu yn y
Feithrin ers chwe wythnos. Diolch yn
fawr iddi am ei gwaith yn ystod yr
wythnosau diwethaf a phob Iwc iddi yn
ei hymdrech i gael swydd.

Cynllun Darllen Miliwn o Eiriau
Mae’r ysgol yn cymryd rhan yn
Ymgyrch Asiantaeth Sgiliau Sylfaenol i
ddarllen miliwn o eiriau. Cynhelir
amryw sesiynau diddorol er mwyn
ennyn diddordeb y plant.

Capel Pont Sion Norton

Mae pob dosbarth yn yr ysgol yn eu tro
wedi cynnal gwasanaeth i rieni yng
Nghapel Pont Sidon Norton yn ystod y
tymor yma. Diolch yn fawr i aelodau
pwyllgor y capel am ganiatdu i ni
ddefnyddio’r adeilad hyfryd hwn.

Cor yr Ysgol
Bydd aelodau’r c6r yn mynd i
ddiddanu’r henoed yng Nghanolfan

Eisteddfod

Caerdydd a’r Cylch 2008

Seremoni’r Cyhoeddi

Er gwaetha’r tywydd gwlyb fe
gynhaliwyd Seremoni Cyhoeddi
Eisteddfod Caerdydd a’r Cylch ar
Fehefin, 16eg a medrwn nawr dweud yn
swyddogol gyda balchder bod yr
Eisteddfod Genedlaethol yn dychwelyd
i’r Brifddinas yn 2008.

Bu’n rhaid newid y trefniadau
gwreiddiol o orymdeithio drwy’r
brifddinas a chynnal y Seremoni yng
nghylch yr Orsedd oherwydd vy
cawodydd trwm ac felly cynhaliwyd y
seremoni ar gampws Athrofa Caerdydd
yng Nghyncoed.

Dywedodd Elfed Roberts,
Weithredwr yr Eisteddfod:
“Roedden ni’n siomedig o beidio cynnal
y seremoni allan, fe fyddai wedi bod yn
braf gorymdeithio drwy ddinas
Caerdydd ond ar ddiwedd y dydd allwn
ni wneud dim byd am y tywydd”.

Roedd dros 500 o bobl yn y
gynulleidfa i wylio’r cyhoeddi yn
cynnwys cynrychiolwyr o wahanol
fudiadau a sefydliadau'r ardal, rhai o
aelodau cynulliad yr ardal ac arweinydd
Cyngor Sir Caerdydd, Y Cyng. Rodney
Berman.

Yn ystod y Seremoni cyflwynwyd
copi cyntaf o’r Rhestr Testunau i’r
Archdderwydd ‘Selwyn Iolen’ gan
Gadeirydd y Pwyllgor Gwaith, Huw
Llewelyn Davies.

Dywedodd Huw:

“Ffrwyth llafur cannoedd o
wirfoddolwyr sydd wedi bod yn
cynorthwyo ar y gwahanol Is-

prif

Gymunedol Cilfynydd ar brynhawn Iau,
Gorffennaf 5.

Mabolgampau

Cynhaliwyd y mabolgampau eleni ar
gaeau Prifysgol Morgannwg ar Ddydd
Gwener, Mehefin 154 Cafwyd
diwrnod llwyddiannus iawn a oedd wedi
ei drefnu’n effeithiol. Diolch yn fawr i’r
rhieni oedd wedi cynorthwyo ar y
diwrnod.

Tripiau Haf
Mehefin 7
Dan yr Ogof
Mehefin 8°¢  Meithrin/Derbyn Fferm
Green Meadow, Cwmbran

Mehefin 23"  Blwyddyn 5 a 6 Parc
Antur Oakwood

Gorffennaf 12! Blwyddyn 3 a 4 SWw
Bryste

Blwyddyn 1 a 2 Ogofau

Bwyllgorau yw’r Rhestr Testunau a
mawr obeithiaf y bydd y cystadlaethau’n
plesio a bydd cannoedd yn cystadlu'r
flwyddyn nesaf”.”

Un o uchafbwyntiau’r seremoni oedd
perfformiad gan ferched y ddawns
flodau oedd yn cynnwys merched o
ysgolion : Creigiau, Pwll Coch, Melin
Gruffydd, Y Wern, Mynydd Bychan,
Coed y Gof, Berllan Deg a Mynydd
Bychan. Cyflwynwyd y Flodeuged i’r
Archdderwydd gan Gwenllian Wyn o’r
Eglwys Newydd a’r Corn Hirlas gan
Lusa Glyn o Bontcanna.

Yn ystod ei anerchiad mynegodd yr
Archdderwydd ei syndod i’r ffaith mai
dim ond teirgwaith bu’r Eisteddfod
Genedlaethol yng Nghaerdydd yn ystod
y ganrif ddiwethaf - a dim ond
ddwywaith cyn hynny.

Dywedodd :
“Mawr obeithiaf y daw hi yma yn
amlach yn y dyfodol oherwydd fe
ddylen fel cenedl ymgynnull yn ein
prifddinas yn amlach na theirgwaith
mewn canrif”’.

Tynnwyd sylw ganddo hefyd at y twf

yn y Gymraeg yn y brifddinas ers
ymweliad olaf yr Eisteddfod yma yn
1978 a nododd:
“ Oherwydd y brwdfrydedd sydd ymysg
y Cymry ifanc sy wedi setlo lawr yma
yng Nghaerdydd, mae gennych chi
sylfaen gadarn i sicrhau prifwyl
Iwyddiannus y flwyddyn nesaf.”

Er gwaetha’r tywydd felly,
llwyddwyd i Gyhoeddi’r bwriad i
gynnal Eisteddfod Genedlaethol
Caerdydd a’r Cylch a gyda 13 mis i
fynd mi oedd yn hwb arbennig i’r
paratoadau.

Eisteddfod Genedlaethol Sir y Fflint
a’r Cyffiniau — Awst 4-11

Mi fydd gennym Stondin ar y maes yn
Sir y Fflint eleni yn hyrwyddo
Eisteddfod Caerdydd. Os fedrwch chi
gynorthwyo drwy helpu allan ar y
stondin am fore neu brynhawn yn ystod
yr Eisteddfod mi fyddwn yn ddiolchgar
iawn 1 glywed oddi wrthoch.
Cysylltwch gyda Sioned yn Swyddfa’r
Eisteddfod ar 02920 763 777.

Nwyddau

Mae nwyddau Eisteddfod Caerdydd a’r
Cylch bellach wedi cyrraedd y swyddfa
ac yn cynnwys: Crysau Polo, Crysau T i
blant, beiros a Sticeri Ceir. 1 hawlio
sticer ceir rhad ac am ddim cysylltwch
a’r swyddfa.

Am fanylion pellach, cysyllter a:
Sioned Edwards. 029 2076 3777
sioned@eisteddfod.org.uk




Huw Llywelyn Davies, Cadeirydd y
Pwyllgor Gwaith, yn cyflwyno’r
Rhestr Testunau i’r Archdderwydd

Crysau-T Eisteddfod Caerdydd

Porffor Wybren

Porffor yw lliw yr wybren nawr
Tra’r dydd yn gorffwys cyn y wawr,
A chyn bo hir fe ddaw i’r nen

Yr haul i ddweud wrth nos, Amen.

A dyna sut mae’r rhod yn troi,

Y dydd yn dod ac yna ffoi.
Tywyllwch mawr ddaw dros y byd
Ond heulwen wedyn ddaw o hyd.

A dyna sut mae bywyd dyn,

Ein dyddiau’n newid fel yr hin.
O ddydd i ddydd, newid agwedd,
Ond i ni y mae 'na allwedd.

Fe egyr honno bob rhyw glo,
A’n clyma ni o dro i dro,

Ac agor drws i winllan dlos

Lle mae ond dydd a dim un nos.

Gan oleuo drwy y mwrllwch,
A’n gwaredu o’r tywyllwch,
Mab y Dyn a ddaeth i daenu
Drosom fantell Ei oleuni.

Felly mwy, dim rhaid pryderu,
Ond byw mewn ffydd, a hyderu
Y cawn y ffordd ei gweld yn glir,
A deall gwyrth y bythol wir.
DHHR

Sain Ffagan yn Colli’r Frwydr

Adroddiad ar gém Cynhadledd 2*' Adran
Conference

3¥4 Tim Sain Ffagan yn erbyn Tim 1* Y
Creigiau

Timau:

Y Creigiau: Rhes gefn: Tom Shears,
Dewi Evans, Ade Manjunath, Eifion
Thomas, Owain Jones (wiced) Dewi
Williams. Rhes flaen: Owain Griffiths,
Ben Taylor, Tom Lloyd (capten), Wyn
Innes, Martin Powell.

Sain Ffagan: Tom Duck, F. Ali, P.
Harding, M. Maddocks, Mike Williams,
A. Gabe-Jones, A. Parry, Matt Williams,
Rob King, N. Hussain, Andy Williams.

Gém  ysbrydoledig oedd hon gan dim
cyntaf Y Creigiau yn erbyn tim difflach
pentref Sain Ffagan. Dyna farn gohebydd
bu’n gwylio’r frwydr rhwng dau dim 1leol
brynhawn Sadwrn, Mehefin 23 yng

Tim Y Creigiau

Nghlwb Criced Sain Ffagan.

Penderfynodd Y Creigau fatio’'n gyntaf
a’r wiced yn sychu’n gyflym. Liwyddodd
y par agoriadol, Ben Taylor a Dewi
Williams, sgorio 41 a 28 o rediadau.
Perfformiad cadarn gan y ddau a’r
bartneriaeth yn cynnwys sawl ergyd i'r
ffin ac yn syth yn 61 heibio’r bowliwr.

Ond wedyn roedd siom, capten Y
Creigiau Tom Lloyd yn anghyfforddus
iawn. Bron iddo fod allan o’r gém yn
Ilwyr, coes o flaen y wiced a chael ei
stympio, cyn cael ei ddal ar 61 sgorio dim
ond un rhediad. Hussain oedd yn bowlio.

Cododd calonnau’r cefnogwyr.
Chwaraeodd Martin Powell yn feistrolgar
gan sgorio 65 rhediad, gan gynnwys
pedwar chwech, a thri o’r rhain oddi ar
belawd Rob King. Cyfrannodd gweddill y
batwyr nes bod Y Creigiau’n sgorio 219
am 7 wiced oddi ar 45 pelawd.

Pan fatiodd Sain Ffagan roedd ymosod
agoriadol Y Creigiau yn nwylo Wyn Innes
a Tom Lloyd (cyflymder cymhedrol).
Bowlion nhw 12 pelawd llawn. Roedd
Innes yn wych, 2 wiced am 27 o rediadau,
a Lloyd yn dda iawn, 2 am 38.

Cafodd batiwr Sain Ffagan Tom Duck
(enw addas) ei fowlio gan Innes yn y
belawd gyntaf.

Ar 6l hyn, roedd tasg Sain Ffagan bron
yn amhosibl - wedi 20 pelawd roeddent yn
48 am 3 a’u gobeithion am fuddugoliaeth
wedi diflannu. Manteisiodd y troellwr llaw
dde Martin Powell ar ei gyfle wrth
gymeryd 3 wiced am 30 mewn 10 pelawd.
Sicrhaodd y bowlwyr oedd yn weddill,
Owain Qriffiths, Ade Manjunath, Dewi
Williams a Dewi Evans, fod Sain Ffagan i
gyd allan am 150 yn y belawd olaf.

Y tro hwn Y Creigiau enillodd Frwydr
Sain Ffagan. Canlyniad calonogol a
pherfformiadau proffesiynol gan y tim

sy’n cynnwys wyth Cymro Cymraeg.

FFYNNON TAF NANTGARW
A GWAELOD Y GARTH

Gohebydd Lleol: Martin Huws
029 20 811413 neu martin@huws]1.fsnet.co.uk

DWYLO DROS Y MOR
Llongyfarchiadau i Scott McKenzie o
Ffynnon Taf sy wedi codi £3,000 ar
gyfer achos arbennig.

Ar Fehefin 25 hedfanodd Scott,
arweinydd criw o Goleg yr Iwerydd, i
Kenya, i Nairobi cyn cyrraedd Kiberia,
un o’r slymiau mwya ar gyrion y ddinas.

Maen nhw wedi bod yn gweithio
mewn cartre plant amddifaid, yn dysgu
drama, cerdd, mathemateg a Saesneg
iddyn nhw a mynd 4 nhw ar deithiau.
Diodde y mae rhai o’r plant o AIDS.

Dywedodd Scott, arweinydd y project,
y byddai’r arian gafodd ei godi’n talu
nid yn unig gostau llety a bwyd ond
hefyd yn helpu talu am lyfrau, papur
ysgrifennu ac offer chwaraeon.

“Mae’r ymateb wedi bod yn
anhygoel,” meddai. Roedd yn
ddiolchgar, meddai, i unigolion,

ysgolion, capeli - a chwmni Asda am
adael i’r criw bacio bagiau siopa.

Y cam nesa, meddai, fyddai teithio i
Dar es Salaam yn Tanzania, i gartre
plant amddifaid arall. Nid dysgu bydd yr
unig her ond helpu codi ysgol ar bwys y
cartre. Pob Iwc iddyn nhw.

Y PARATOAD GORAU

Oedd, roedd yr amser wedi dod ar gyfer
y bererindod flynyddol. Y tro hwn i Faes
y Tair Sir yn Nant-y-ci ger Caerfyrddin.

Ar y bore Sadwrn ces i awgrym cynnil
yn fy nghlust fod eisie cyrraedd Maes
Eisteddfod yr Urdd yn gynnar ar gyfer y
rhagbrofion. Rhaid ‘mod i wedi gyrru
ychydig yn glou. Aethon ni heibio
ambiwlans ddwywaith ar yr hewl rhwng
Pont Abraham a Chaerfyrddin.

Ond och a gwae. Doedd y rhagbrofion
ddim yn dechre tan 10.15. Yn Stiwdio 3
wedyn clywon ni’r canlyniad - wyth yn
wreiddiol yn cystadlu yn y Ddrama
Gerdd ond dim ond pump wedi cyrraedd
y Maes (sabotage?). Tri’n cyrraedd y
llwyfan, gan gynnwys Plasmawr.

Whare teg, y pafiliwn bron yn llawn
yn y prynhawn. Codes i ‘nghalon pan
weles 1’r beirniad, cyn-actor opera
sebon, gwallt hir a helmed beic modur o
dan ei gesel. Gobeth, y byddai rhywbeth
modern yn apelio.

Dim gobeth caneri. Aelwyd yr Ynys
a’u perfformiad traddodiadol oedd yn
gynta a Plasmawr (Chicago) yn ail.
Coleg y Drindod yn perfformio
Guernica’n drydydd.

I fi, roedd Plasmawr yn fwy aeddfed

Rhai o blant Kiberia

nag y byddai thywun yn ei ddisgwyl a’u
perfformiad yn fwy o gyfanwaith. Ond
wy’'n unochrog. Walle bod mwy o
amrywiaeth yng ngwaith yr enillwyr,
comedi a thrasiedi.

Ta beth, mae un cysur. Fel y
dywedodd ffrind, Albanwr oedd ddim yn
deall yr iaith i gyd ond yn deall pwynt
pwysig, mae’r Urdd yn baratoad da ar
gyfer bywyd. Mae’n dysgu’n pobol ifanc
ni shwd i golli’n raslon. Amen.

BABI: DIHANGFA WYRTHIOL

Mae teulu o Waelod-y-garth yn Iwcus
am fod babi 10 mis oed wedi cael
dihangfa wyrthiol.

Un bore cwympodd tanc dwr drwy’r
nenfwd a phwnio corlan chwarae Amy
Devonish. Yn wyrthiol, doedd hi ddim
yno am fod ei mam Roshan wedi ei
dihuno’n hwyr.

Mewn gwesty mae’r teulu wrth i
arbenigwyr ymchwilio i achos y
ddamwain yn y ty lle gynt oedd capel
Salem. “Pan glywais i’r swn o’n i’n
gwybod fod rhywbeth mawr yn bod,”
meddai’r fam. “Yr arwydd cynta oedd
llwch yn cwympo o’r nenfwd. Cydiais i
yn Amy a rhedeg mas o’r ty.

“’Se Amy wedi bod yn ei lle arferol, fe
fyddai wedi bod yn hunlle.”

Dywedodd y tad, Stan, sy’n rhedeg
cwmni gwerthu gwin, y byddai’r ty'n
cael ei atgyweirio o fewn chwe mis.
“Mae pawb yn falch na chafodd neb ei
anafu. Fyddai dim gobaith wedi bod ‘da
hi.”

HWB I GLWB IEUENCTID

Mae clwb ieuenctid ar ei ennill am fod
ymgyrchydd wedi ennill gwobr
Brydeinig.

Cafodd y Cynghorydd Cynthia Dyke
£1,000 am ymgyrchu yn erbyn troseddu
ac am wella’r amgylchedd yn ardal Ty
Rhiw. “Gyda’r arian fe fyddwn ni’n
prynu offer ar gyfer y clwb ieuenctid,”
meddai.

Dywedodd Cydlynydd Golwg ar
Droseddau Carl Butler: “Mae’r wobr yn
cydnabod ei gwaith caled hi a’r grwp ers
18 mlynedd. Er gwaetha popeth, maen
nhw wedi taclo troseddu ac anhrefn yn
yr ardal ...”

Y GAMP O HYBU’R IFANC

Mae cynllun ar droed 1 feithrin
chwaraewyr rygbi ifanc y cylch. Ers
wythnosau mae swyddogion datblygu
Gleision Caerdydd, Ben Rose ac Adrian
Evans, wedi bod i’r ysgolion cynradd yn
rhoi cyfle i blant ymarfer.

Ar Orffennaf 8 mae sesiwn arbennig o
10am ymlaen ar gyfer plant o dan saith
ac wyth oed yng Nghlwb Rygbi Ffynnon
Taf. Y rtheswm am hyn yw penderfyniad
y clwb i ailffurfio tim plant. Ym Medi y
bydd y tymor yn dechrau a Rob Mota
fydd yn hyfforddi. Pob Iwc iddo.

TROI SIOP YN SWYDDFA

Yn rhifyn Ebrill sonion ni am y diwrnod
pan fu raid i Neil o hen siop Spar gau am
y tro ola. Am wythnos roedd arwydd
wedi bod yn ffenest ei siop: “Wy'n
diolch i1 bawb sy wedi ‘nghefnogi i ers
10 mlynedd.”

Ar y pryd doedd neb yn siwr beth
fyddai’n digwydd. Mae’r dyfalu ar ben -
y cyngor wedi cymeradwyo cais
cynllunio cwmni marchnata Smarter
Splash fydd yn troi’r siop yn swyddfa.

GWREIDDYN Y MATER

Syniad y prifathro Jonathan Davies oedd
gofyn i wyth o blant Ysgol Gynradd
Ffynnon Taf helpu Josie Thomas, David
a Molly Mullins i blannu blodau ar y
lawnt o flaen neuadd y pentre.

Felly diolch i Joshua Phillips, Lewis
Edwards, Kallum Rossiter, Jack Jones,
Jessica Knight, Bethan Hurndall,
Cameron Rennie a Lottie Wigg am
helpu.

DIGWYDDIADAU

CAPEL BETHLEHEM, Gwaelod-y-
garth, 10.30am. Gorffennaf 1: Parchedig
Gareth Reynolds, Cymundeb;
Gorffennaf §: Parchedig Jill Hayley
Harris; Gorffennaf 15: Gwasanaeth
Ardal: Gorllewin Caerdydd; Gorffennaf
22: Parchedig Denzil John; Gorffennaf
29: Parchedig R Alun Evans.

CYLCH MEITHRIN Ffynnon Taf, 9.30-
12, ddydd Llun tan ddydd Gwener.
Taliadau: £4.75 y sesiwn. Ti a Fi, 1.15-
2.30 bob dydd Mawrth. Taliadau: £1.50
y sesiwn.

CYMDEITHAS ARDDWROL Ffynnon
Taf a’r Cylch: ddydd Mawrth cynta’r
mis, Clwb Cyn-Aelodau’r Lluoedd
Arfog, Glan-y-llyn. Manylion oddi wrth
Mrs Toghill, 029 20 810241.

Eisteddfod Genedlaethol yr Urdd, Sir
Gar, 2007.

Llongyfarchiadau mawr i’r eitemau
canlynol ar eu llwyddiant yn Eisteddfod
Genedlaethol yr Urdd Sir Gar yn
ddiweddar:

Grwp Dawnsio Disgo 12-15 oed 2il.
Ymgom 12-15 oed 2il

Cyflwyniad Dramatig 12-15 oed 2il
Can Actol 12-150ed  3ydd
Cyflwyniad Dramatig 15-19 oed 2il
Cyfansoddi Cerddoriaeth 12-15 oed

laf Stephanie Jenkins

Taith i Stratford i weld King Lear

Un o ddramau gorau Shakespeare wedi
ei berfformio gan un o actorion gorau'r
byd. Roedd Ian McKellan yn
perfformio rhan King Lear am y tro
cyntaf. Mae ef erbyn hyn yn fwy enwog
fel Gandalf yn “Lord of the Rings”.
Roedd ei berfformiad yn anhygoel,
roedd ei allu i drin geiriau ac i newid
ystyr drwy bwyslais lliw yn wych. Fe
Iwyddodd i gyfleu gwallgofrwydd a
dioddefaint y brenin yn dda. Erbyn y
diwedd roedd y gynulleidfa yn
cydymdeimlo yn llwyr ag e.

Roedd y cynhyrchiad yn un moethus
iawn wedi ei leoli mewn gwlad yn y
dwyrain. Roedd safon yr actio yn
arbennig - bob un ynddo a rhywbeth
newydd a ffres i’w rannu, ac mae’n
ddrama dywyll iawn, heb lot o obaith ac
ar y diwedd daath pawb allan o’r theatr
yn ddigon diflas. Profiad anhygoel.

Billy Elliot

Gwych! Ffantastig! Bril! Nid oes
digon o eiriau i ddisgrifio'r sioe welon ni
yn Llundain yn ddiweddar. Mae’n sioe
sydd yn cydio o’r dechrau. Stori am
fachgen sydd am fod yn ddawnsiwr
wedi ei leoli yng nghyfnod streic y
glowyr 1985.

Roedd y canu, y dawnsio a’r actio yn
cyfuno i creu cyfanwaith anhygoel. Nid
yn unig roedd y dawnsio yn cyfleu
emosiwn ond hefyd yn cyfleu cymeriad.
Roedd y bachgen a oedd yn actio Billy
(Leon Cooke) &’r llais mwyaf ffantastig
ond hefyd yn gallu symud o un arddull
dawns i’r llall. Roedd ei berthynas &’
ffrind Michael yn gredadwy iawn ac
roedd eu devawd nhw yn ddoniol. tu
hwnt.

Roedd eiliadau o gomedi pur yn y sioe
ond hefyd roedd tristwch mawr, fel yn y
darn lle mae Billy yn darllen llythyr ei
fam. Mae yna neges wleidyddol gref yn
y sioe ond nid oedd hwn yn boddi'r brif
stori. Gorffennwyd ar nodyn emosiynol

Lluniau ar
dudalen 16

ac roedd pawb o Rydfelen yn crio.
Campwaith! Nid yn aml mae sioe yn
eich cyffwrdd yn y fath fodd.

Chware Rownderi Dros Gymru

Dydd Sadwrn y pedwerydd ar bymtheg
o Fai, chwaraeodd Kayleigh Phipps a
Jessica Stacey o flwyddyn naw rownderi
dros Gymru. Fe chwaraewyd y gemau
yn Yate, Lloegr. Chwaracon nhw yn
erbyn Lloegr ar Alban.

Roedd y gém gyntaf yn erbyn Lloegr-
14 a’r sgor oedd 4 2 1 Gymru a 6 5 i
Loegr. Roedd yr ail gém yn erbyn
Lloegr-13 ar sgor oedd Cymru 1 a
Lloegr 13 %

Roeddent yn chware yn erbyn yr
Alban-13 yn y drydedd gém, a’r sgor
oedd 5 2 1 Gymru a 6 '5 i'r Alban.
Roedd y gém olaf yn erbyn Lloegr-13,
a’r sgor terfynol Cymru 6 a Lloegr 10.

ADDYSG GORFFOROL -
Llwyddiannau Chwaraeon

Unwaith eto blwyddyn brysur o gemau
rygbi, pél-droed (bechgyn a merched),
hoci, pél-rwyd a thraws gwlad a nofio.
Llongyfarchiadau i bob disgybl sydd
wedi cyfrannu i’r gweithgareddau yma.

Llongyfarchiadau penodol i :

Rygbi
Rhys Downes - Cymru -18
Thomas Payne - Cymru-16

- Gleision -16
Luke Mounter - Gleision -16
Dean Brown - Gleision -16
Tim laf yr ysgol yn cyrraedd rownd
derfynol Cwpan Bowlen Cymru.
Tim Tag merched -14 a -18 yn cyrraedd
y rowndiau terfynol yn Stadiwm vy
Mileniwm.
Hoci
Carys Jenkins — Hoci’r Sir -18
Yazmin Timothy — 18
Rhianedd Bonsu — 18
Jessica Stacey — 14
Kayleigh Phipps -14
Bethan Davies -14
Pé-droed
Jordan Goodwin — 16 Cymru
Pé-rwyd
Amy Jones -18
Amber Jones -14
Nofio
Aled Mathews — 18 Sir
Gymnasteg
Georgia Cooper — Carfan Cymru
Dawns
Sarah Brimble, Rebecca Rees a Sophie
Collins — Aelodau o’r grwp “Cheer
Leading” a aeth i gystadlu yn America
dros y Pasg.

Joshua Jones

HEL ATGOFION

Ydych chi’'n cofio’r hen bregethwyr ers
talwm? Oes 'na bregethwyr neu oedfaon
hynod wedi aros yn y cof?

Fel rhan o’r prosiect ‘Perfformio o’r
Pulpud’ mae Ysgol y Gymraeg,
Prifysgol Caerdydd yn cynnig tocyn
llyfr gwerth £100 am y llythyr gorau
sy’n cyflwyno atgofion am bregethwyr.
Gall hyn gynnwys disgrifiad ohonynt yn
pregethu, yn mynd i hwyl, yn dweud
stracon, unrhyw ystumiau, eu gwisg,
neu unrthyw oedfa arbennig o’u heiddo.
Bydd y llythyr ail-orau yn derbyn £50
a’r trydydd £25. Bydd pob llythyr a
dderbyniwn, gyda’ch caniatdd, yn cael
ei gadw yn archif Amgueddfa Werin
Cymru yn Sain Ffagan.

Cofiwch, os nad ydych am ysgrifennu
Ilythyr ffurfiol, fod croeso i chi gysylltu
4 ni dros yr e-bost neu’r ffon. Neu
byddem yn hapus iawn i ddod atoch am
sgwrs, neu glywed am unrhyw elfen
arall y teimlech a fyddai o ddiddordeb i
ni. Cofiwch hefyd alw i mewn i’n gweld
ar stondin Prifysgol Caerdydd yn yr
Eisteddfod Genedlaethol eleni, lle bydd
cyfle ichi hel atgofion.

Anfonwch eich llythyr atom erbyn 1
Hydref 2007, neu am ragor o
wybodaeth cysylltwch & Sioned Davies,
Ysgol y Gymraeg, Prifysgol Caerdydd,
Adeilad y Dyniaethau, Rhodfa Colum,
Caerdydd CF10 3EU. Ffon: 029 2087
4843. E-bost: DaviesSM@cf.ac.uk

Dwyn seren y gorffennol
a’i ddawn ir o ddoe yn ol.

Karate

Jade Foster — Carfan Cymru

Lloyd Edwards — Pencampwr Prydain
Rownderi

Kayleigh Phipps — 15 Cymru

Jessica Stacey — 15 Cymru

Criced

Daniel Lewis — 15 Sir

Bryn Reynolds — 14 Sir

MENTER YR IFANC

Eleni eto cafwyd llwyddiant arbennig
gan gwmni ESBLYGIAD. Buont yn
cynhyrchu CD yn arddangos
gwybodaeth am 18 cwrs golff sydd wedi
eu lleoli ar hyd y corridor M4. Y nhw
yw pencampwyr Rhondda Cynon Taf.
Fe’u cefnogwyd gan Celtic Manor.

Rhwydwaith Cemeg Trwy Gyfrwng y
Gymraeg

Bu disgyblion Blwyddyn 13 ar gwrs ym
Mhrifysgol Caerdydd yn gwneud gwaith
arbrofol ac adolygu ynghyd a 60 o
ddisgyblion o Ysgolion Uwchradd
Cymraeg De Ddwyrain Cymru sy’n
astudio Cemeg lefel uwch drwy
gyfrwng y Gymraeg.

Taith y Pererin i
Santiago de
Compostela

Ym mis Awst, bydd y rhedwr a’r
cyfrifydd Huw Roberts, gynt o
Tonysguboriau, sydd yn awr yn byw yn
yr Eglwys Newydd, yn newid ei
esgidiau rhedeg am esgidiau cerdded i
wneud pererindod o dros 60 millitir i
Eglwys yr Apostol Iago yng Ngogledd
Sbaen. Bydd yn dilyn llwybr y cerddodd
y pererinion yn y Canol Oesoedd ar eu
taith i Santiago de Compostela, lleoliad
oedd yr un mor boblogaidd & Rhufain a
Jeriwsalem.

Ar 06l cyrraedd bydd yn mynychu

offeren ddyddiol y Pererinion yn y
Gadeirlan, a gobeithia Huw ddysgu
Gweddi’r Arglwydd yn Sbaeneg ar
gyfer y gwasanaeth. Nod Huw yw codi
swm sylweddol o arian tuag at glinig
meddygol Kaselin, Lesotho sydd yn cael
ei gefnogi gan Gapel Bedyddwyr y
Tabernacl, Caerdydd, ac hefyd i
Sefydliad Brydeinig y Galon.

Mae Capel Y Tabernacl gyda
chydweithrediad a haelioni nifer o
eglwysi yr ardal, wedi cefnogi ac agor
clinig meddygol yn Lesotho ers mis
Tachwedd 2006. Erbyn hyn mae
chwech o weithwyr meddygol yn
gweithio yno ac mae angen parhaol i
brynu cyffuriau a helpu i redeg ac
ehangu’r clinig.

I godi ymwybyddiaeth o’r bererindod
mae Huw wedi annerch yn Y Tabernacl
o flaen M Kaselin o Lesotho ar ei
ymweliad diweddar & Chaerdydd, a
bydd yn siarad yn Ngwaelod Y Garth a
chapeli eraill yn y dyfodol agos.

Os hoffwch gefnogi Huw gallwch
wneud cyfraniad trwy ddanfon siec yn
daladwy i Capel y Tabernacl neu’r
British Heart Foundation neu ymweld a
www.bhf.org.uk/sponsor/
huwpilgrimage. = Bydd Huw yn cadw
dyddiadur am y bererindod ar y wefan.

Am fwy o fanylion cysylltwch 2 Huw
Roberts, 6 Heol Alfreda, Yr Eglwys
Newydd, Caerdydd CF14 2EH (029
2069 4524) neu
huw@huwrobertscyfrifydd.co.uk

Jessica Stacey a Kayleigh Phipps, Blwyddyn 9
aelodau o tim Rownderi Cymru

Job Ydych chi'n
—xac
@mru

+  CHWILIO AM SWYDD?

Canolfan Datblygu Busnes

Ystad Diwydiannol Trefforest o CHWILIO AM YMSYNGHORWYR ADNODDAU DYNOL?

Adnoddau Dynol a Recriwtio Cymraeg

Disgyblion Blwyddyn 13 ar gwrs
Cemeg ym Mhrifysgol Caerdydd




